
«Бейнеу–Бозой–Шымкент» магистральдық газ құбырының екінші желісін салу» 

жобасына құрылыс кезеңінде әсер етуге экологиялық рұқсатты алу үшін 

арналған материалдар таныстырылымына баяндама 

1-слайд: Амандасу және таныстыру  

Қайырлы күн, құрметті әріптестер мен қонақтар! 

«Бейнеу–Бозой–Шымкент» газ құбырының екінші желісі жобасына арналған бүгінгі 

қоғамдық тыңдауларға қош келдіңіздер. Бүгін мен командаммен бірге сіздерге 

жобаның негізгі аспектілері туралы айтып беремін. Қоғамдық тыңдаулардың мақсаты 

— жоба, оның кезеңдері, артықшылығы мен экологиялық сәттер туралы егжей-тегжей 

айтып беру. Соңында біз сұрақтарыңызға жауап береміз. 

2- слайд: Кіріспе 

Сонымен, жобаның мақсатынан бастайық. Мақсат: Қазақстанның оңтүстігін газбен 

сенімді және ұзақ қамтамасыз ету үшін газ құбырының екінші желісін салу. 

Жобаның негізгі міндеттері: 

• жүйенің қуатын арттыру; 

• көмір мен мазутты табиғи газға ауыстыра отырып, газдандыруды неғұрлым 

экологиялық ету; 

• іркілістер тәуекелін төмендету үшін қосалқы бағытты жасау. 

Жоба не үшін керек дейсіздер: 

• қолданыстағы желі шамадан тыс жүктелген; 

• газды тұтыну көлемі мен өңірлерді газдандыру артуда; 

• жаңа энергетикалық жобаларды қамтамасыз ету қажет; 

• елдің экспорттық әлеуетін сақтау маңызды. 

3-слайд: Жобаланып отырған газ құбырының схемасы және МГ негізгі 

көрсеткіштері  

Одан әрі газ құбырының схемасы мен негізгі қарастырайық. 

Трасса төрт облыс арқылы өтеді: Маңғыстау — 121 км, Ақтөбе — 239 км, 

Қызылорда— 848 км, Түркістан — 242 км. 

Жобаның басталуы — Бейнеу КС, ал екінші желі қолданыстағы құбырдың оң 

жағымен өтеді. Негізгі параметрлері: құбырдың диаметрі 1067 мм, өткізу қабілеті 

жылына 15 миллиард текше метрге дейін. 

4-слайд: Негізгі объектілердің орналасқан орны  

Енді негізгі объектілердің қайда орналасатындығын көрелік: 

• Маңғыстау облысында: «Бейнеу» КС, «Бейнеу-2» ГӨС, «Бейнеу» ВК. 

• Ақтөбе облысында: «Бозой-2» КС, «Бозой-2» ГӨС, «Бозой-2» ВК. 

• Қызылорда облысында: «Арал-2» КС, «Сексеуіл-2» ЖПУ, «Сексеуіл-2» ЖК,  

«Қорқыт ата -2» КС, «Қорқыт ата-2» ЖПУ, «Қорқыт ата -2» ЖК және 

«Қараөзек-2» КС, «Қараөзек-2» ЖПУ, «Қараөзек-2» ВК 

• Түркістан облысында: «Түркістан-2» КС, «Шорнақ-2» ЖПУ, «Шорнақ-2» ВК, 

«Ақбұлақ-2» ГӨС. 

Слайдта барлық объектілердің үйлестірілуі көрсетілген. 

5-слайд: Компрессорлық станциялар 

Енді компрессорлық станциялар туралы айтып өтейік. Олар — бүкіл трассаның 

бойында қысым мен ағынды сақтап тұратын негізгі элементтер. Газ құбырмен 

тасымалданған кезде үйкеліс пен жылу шығынының салдарынан қысым мен 



температура төмендей бастайды. Станциялар газды сығып, одан әрі өткізу үшін газ 

турбиналарын немесе электр қозғалтқыштарын пайдаланады. Осылайша, олар тұрақты 

берілу мен газ құбырының сенімді жұмыс істеуін қамтамасыз етеді. 

6-слайд: Вахталық кенттер  

Вахталық кенттер туралы кішкене айта кетейік. Олар КС жанында, шамамен 700 метр 

қашықтықта салынады және персоналдың тұруы үшін арналған. 

Әрбір кент: 

• 19 адамға арналған тұрғын корпустан; 

• әкімшілік-тұрмыстық кешеннен; 

• 50 орынға есептелген асханадан; 

• спорт алаңынан тұрады. 

Мұнда тамақтану, тұру, медициналық қызмет көрсету және тынығу үшін 

жағдайлар жасалған. 

7-слайд: ЖПУ ғимараттары мен құрылыстарын орналастыру схемасы  

Жөндеу-пайдалану учаскелері газ құбырлары мен БӨАжА жабдықтарына қызмет 

көрсетеді. 

Екінші желіні салған кезде ЖПУ, КС және кенттер санитарлық аймақтарды есепке 

ала отырып, қолданыстағы объектілердің жанында тәуелсіз объектілер ретінде 

жобаланады. 

«Интергаз Орталық Азия» АҚ қызмет көрсететін болады, бұл қауіпсіз жұмысты 

қамтамасыз етеді. 

8-слайд: жер телімдерінің аудандары  

Одан әрі құрылысқа арналған жерлерді қарастырайық: 

• Маңғыстау облысы — 502 га; 

• Ақтөбе облысы — 1009 га; 

• Қызылорда облысы — 3563 га; 

• Түркістан облысы — 1057 га.  

Барлығы 6130 га, соның ішінде 1942 га — жер пайдаланушыларының жерлері, 

ал 4188 га — қосалқы жерлер мен елді мекендер. 

Бұл деректер құрылыс пен келісуді жоспарлауға көмектеседі. 

9-слайд: Маңғыстау облысының схемасы  

Схемада КС, вахталық кенттер мен ЖПУ-дың нақты орналасуы көрсетілген. 

Жер пайдаланушыларының жерлері мен қауіпсіз құрылыс жүргізу үшін арналған 

санитарлық аймақтар белгіленген. 

10-слайд: Құрылыстарды өзара орналастыру  

Қағидаттық схема КС, кенттер, ЖПУ мен қосалқы объектілердің қалайша 

орналасқанын көрсетеді. Мақсаты — оңтайлы қызмет көрсету, орта мен персоналдың 

қауіпсіздігіне барынша аз әсер ету. 

11-слайд: Құрылыс кезеңдері 

Құрылыс кезең-кезеңмен жүргізіледі: 

I кезең (2025 ж. III тоқсаннан бастап): газ құбыры 1450 км, КС, ГӨС, кенттер, 

ЖПУ, электрмен қамту, ТОБЖ мен жолдар. 

II кезең (2027 ж. III тоқсаннан бастап): қуатты арттыру үшін қосалқы КС-лар. 

Мұндай тәсіл ресурстарды жоспарлап, тәуекелдерді азайтуға көмектеседі. 

12-слайд: МГ мен ілеспе объектілерді салу және пайдалануға беру мерзімдері  

I кезең — жылына 10 млрд м³ дейін, 17–23 ай, учаске 0–1450 км. 



II кезең — жылына 15 млрд м³ дейін, жаңа КС-лар 18 ай салынады. 

Кезеңділік құрылысты қауіпсіз әрі тиімді жүргізуге мүмкіндік береді. 

13-слайд: Еңбек ресурстары 

Жұмыскерлердің жалпы саны: 

• Маңғыстау облысы — 691; 

• Ақтөбе облысы — 1925; 

• Қызылорда облысы — 4688; 

• Түркістан облысы — 1774. 

Санаттар бойынша: жұмысшылар — 84%, ИТЖ — 11%, КҚП мен күзет— 5%. 

Бұл логистика мен персоналды басқаруды жоспарлауға көмектеседі. 

14-слайд : 1 КҚ бойынша машиналар мен механизмдер 

Бір кешенді ағын үшін: 

құбыр тартқыштар, крандар, экскаваторлар, бульдозерлер, бұрғылау қондырғылары, 

сутөкпе қондырғылар, дәнекерлеу және құбыр майыстыру станоктары, компрессорлар, 

генераторлар, вахталық авто мен қосалқы техника қажет болады. 

Барлығы бір ағынға 120-дан астам бірлік қажет. 

15-слайд: 1 КҚ бойынша көлік 

Жабдықтар мен материалдарды жеткізу үшін: 

борттық авто, өзі түсіргіштер, тракторлар мен тіркемелер, құбыр тасығыштар мен 

шырмауық тасымалдағыштар, тартқыштар мен арнайы көлік, персоналға арналған 

жеңіл авто. 

Бұл үздіксіз жұмыс пен құрылыстағы логистиканы қамтамасыз етеді. 

16-слайд. Ахуалдық карта 

«Қоршаған ортаны қорғау» бөлімі Қазақстан Республикасы Экология, геология және 

табиғи ресурстар министрінің 2021 жылғы 30 шiлдедегі № 280 бұйрығымен бекітілген 

Экологиялық бағалауды ұйымдастыру және өткізу жөніндегі нұсқаулыққа сәйкес 

әзірленген. 

Жобаланып отырған «Бейнеу-Бозой-Шымкент» магистральдық газ құбырының 

екінші желісі Қазақстан Республикасындағы Маңғыстау, Ақтөбе, Қызылорда және 

Түркістан облыстарының аумағынан өтетін болады.  

Әкімшілік тұрғыдан жобаланып отырған газ құбырының трассасы:  

- Маңғыстау облысы – Бейнеу ауданы; 

- Ақтөбе облысы – Байғанин, Шалқар аудандары; 

- Қызылорда облысы – Қызылорда қ., Арал, Қазалы, Кармақшы, Жалағаш, Сырдария, 

Шиелі, Жаңақорған аудандары; 

- Түркістан облысы – Түркістан қаласының мәслихатына бағынатын аумақ, Сауран, 

Отырар, Ордабасы, Бәйдібек, Түлкібас, Сайрам аудандары.  

Жоба әсер ететін аумақта арнайы қорғауды талап ететін қандай да бір сирек 

кездесетін түрлер немесе жойылып бара жатқан қауымдастықтар жоқ. 

Экологиялық санаттауға сәйкес объект II санаттағы объектілерге жатады. 

Объект құрылысының жалпы ұзақтығы– 41 айды құрайды (құрылыстың басталуы – 

2025 жылғы қыркүйек, құрылыстың аяқталуы – 2029 жылғы қаңтар). 

Санитарлық жіктемеге сәйкес құрылыс-монтаждау жұмыстары топтастырылмайды 

(2022 жылғы 11 қаңтардағы №ҚР ДСМ-2 СҚ). 

Жобаны іске асыру салдарынан қоршаған ортаға әсер құрылыс кезінде: 

- атмосфералық ауаға; 

- су ресурстарына тиеді; 



- қалдықтардың әсері. 

17-слайд. Атмосфералық ауа. Құрылыс кезеңі  

Құрылысты ұйымдастыру жобасында осы өңірдегі өндірістік объектілерді салу 

тәжірибесі бар кәсіпорындар қуаттарының негізінде құрылыстың өндірістік және 

қоймалық базасын жасау көзделген.  

Материалдарды, конструкциялар мен бұйымдарды құрылыс объектілеріне құрылыс 

аумағында болатын автомобиль жолдарының қолданыстағы желісі арқылы жеткізу 

көзделіп отыр. 

Жобаланып отырған объектіні қолданыстағы ББШ газ құбырының қорғаныш 

аймағында салу жоспарланып отыр. Төмендегілер: 

- газ құбырының желік бөлігін салу; 

- ғимараттар мен құрылыстарды (компрессорлық станциялар, вахталық кенттер, газ 

өлшеу станциялары және басқалар) салу жоспарлануда. 

Жүзеге асыру кезінде ластаушы заттардың шығарындылары пайда болатын 

жұмыстарға төмендегілер жатады: 

- құрылыс алаңын тегістеу бойынша жұмыстар (қазу, нығыздау, бекемдеу); 

- МГ тарту кезіндегі жер қазу жұмыстары; 

- тиеу-түсіру жұмыстары (инерттік материалдарды тиеу); 

- дәнекерлеу жұмыстары; 

- сырлау жұмыстары металл элементтерін тоттануға қарсы қорғау мақсатында 

орындалады;  

- металлдарды механикалық өңдеу бекеттері; 

- битумді балқыту қондырғылары плавильные установки; 

- ДЭС-тің жұмыс істеуі; 

- отынқұйғыштан шығатын шығарындылар;   

Ластаушы заттардың жиынтық шығарындысы жылына 4977,19 т құрайды: 

-  желілік бойынша жылына 3 381,48704 т; 

-  ғимараттар мен құрылыстар бойынша жылына 1 955,703455 т. 

18-слайд. Атмосфералық ауа. Құрылыс кезеңі. Маңғыстау облысы. Желілік 

бөлікті салу  

Осы слайдтан көріп тұрғандай, Маңғыстау облысында желілік бөлікті салу кезіндегі 

ластаушы заттардың негізгі көлемін жер қазу жұмыстарынан шығатын 

шығарындылар құрайды (97%-дан астам). Шаң шығарындыларын азайту үшін шаң 

шығаратын материалдарды тасымалдайтын көлік құралдарын брезент немесе басқа 

жабындармен жабу көзделген.  

19-слайд. Атмосфералық ауа. Құрылыс кезеңі. Маңғыстау облысы. Желілік 

бөлікті салу 

Адамның денсаулығы үшін қауіптілік дәрежесі бойынша уытты заттар 4 сыныпқа 

бөлінеді. 

Төмендегі заттардың қаупі неғұрлым жоғары: 

- 1-қауіптілік сыныбы – аса жоғары қауіптілік  

- 2-қауіптілік сыныбы – қауіптілігі жоғары  

Осындай заттардың үлесі шамамен 0,1%-ды құрайды.  

Ластаушы заттардың негізгі көлемін (99,9%) қауіптілігі төмен және бірқалыпты 

заттар құрайды. 

20-слайд. Атмосфералық ауа. Құрылыс кезеңі. Маңғыстау облысы. «Бейнеу» 

КС, ГӨС, ВК, ТБЖ салу 



Осы слайдтан көріп тұрғандай, Маңғыстау облысында КС, ГӨС, ВК, ТБЖ салу 

кезіндегі ластаушы заттардың негізгі көлемін жер қазу жұмыстарынан (47%-дан 

астам) және дизель генераторлары жұмыс істеп тұрған кезде (49%-дан астам) 

шығатын шығарындылар құрайды. Шаң шығарындыларын азайту үшін шаң 

шығаратын материалдарды тасымалдайтын көлік құралдарын брезент немесе басқа 

жабындармен жабу көзделген. 

21-слайд. Атмосфералық ауа. Құрылыс кезеңі. Маңғыстау облысы. «Бейнеу» 

КС, ГӨС, ВК, ТБЖ салу 

Адамның денсаулығы үшін қауіптілік дәрежесі бойынша уытты заттар 4 сыныпқа 

бөлінеді. 

Төмендегі заттардың қаупі неғұрлым жоғары: 

- 1-қауіптілік сыныбы – аса жоғары қауіптілік  

- 2-қауіптілік сыныбы – қауіптілігі жоғары  

Осындай заттардың үлесі шамамен 0,36%-ды құрайды.  

Ластаушы заттардың негізгі көлемін (99,66%) қауіптілігі төмен және бірқалыпты 

заттар құрайды. 

22-слайд. Құрылыс кезеңіндегі модельдеу нәтижелерін талдау. Бейнеу КС 

Зиянды заттардың таралуын модельдеуді талдау нәтижелері бірде-бір ластаушы 

заттар бойынша рауалы шоғырланудың артуының болмайтындығын көрсетті.  

Құрылыс кезеңіне жер бетіндегі максималды концентрация 2908 ластаушы зат 

бойынша алынды, бейорганикалық шаң: 70-20% SiO2. Тұрғын аймақ шекарасында 

бұл заттың концентрациясы 0,669 ШРК құрайды. 

Атмосфераны ластау деңгейіне ең үлкен үлес қосатын көз - №6007, оның үлесі 

99,95%-ды құрайды. 

23-слайд. Құрылыс кезеңіндегі іс-шаралар 

Құрылыс кезеңіндегі іс-шаралар: 

- Шаң басу (Құрылыс-монтаждау жұмыстары кезінде атмосфераға ластаушы 

заттардың шығарындыларын азайту үшін шаң басу жөніндегі іс-шаралар көзделеді. 

Жұмыстарды жүргізу алаңында шаң басу үшін КамАЗ-53213 негізіндегі көлемі 8,1м3 

болатын шаң басу машиналары қолданылады. Машиналар суға арналған көлемді 

ыдыспен, жолдарды суармалау үшін арналған суарып жуатын тақтайшамен, өрт 

сөндіру сорғысымен және лафетті оқпанмен жабдықталған; 

- Электрленген жабдықтарды пайдалану; 

- Арнайы бөлінген жерлерде техникаға май құю және жөндеу; 

Және басқа іс-шаралар. 

24-слайд. Құрылыс кезеңінде сумен қамту және су бұру 

Жобада келесі жағдайларға жол берілмейді: 

• су ресурстарын тиімсіз пайдалану; 

• тұрмыстық және өндірістік ағындылардың жерүсті және жерасты суларына 

түсуі. 

Сумен қамту 

Құрылыс алаңы өртке қарсы, өндірістік және шаруашылық-ауыз су қажетіне 

қолданыстағы желілер (ТШ бойынша) мен жерасты көздерінен қамтамасыз етіледі. 

Гидросынақ үшін су жақын елді мекендердің желілерінен алынады. Өртке қарсы 

шығын — 10 л/с. 

Құрылыстың 41 айында шаруашылық-ауыз су шығыны — 354 214 м³. 

Өндірістік қажетке — жылына 12 366,2 м³ немесе жалпы кезеңге 42 292,4 м³. 



Су бұру 

Құрылыс кезінде биоәжетханалар пайдаланылады, оларды мамандандырылған ұйым 

тазартып тұрады. 

Гидросынақтан кейінгі су техникалық мақсатта қайта қолданылу үшін сүзілуге қарсы 

қалқаны бар уақытша тұндырғыш қамбаға жіберіледі. Жоба ағынды суды төгуді 

қарастырмайды. 

25-слайд. Су тұтыну және су бұру теңгерімі 

Осы слайдта құрылыс кезеңінде су көлемінің шығысы көрсетілген. 

26-слайд. Судың негізгі тұтынушылар бойынша шығысы. Облыстар бойынша 

судың негізгі қажеттіліктерге шығысы 

Осы слайдта құрылыс кезеңінде су көлемінің шығысы көрсетілген. 

27-слайд. Өндіріс және тұтыну қалдықтарының пайда болу көлемдері. 

Маңғыстау облысы 

Қалдықтар қоршаған ортаға кері әсерін тигізетін тағы бір фактор болып табылады. 

Құрылыс кезеңінде: 

- желілік бөлікті салу кезінде 392,08 т қалдықтар пайда болады, бірақ осы 

қалдықтардың негізгі көлемін қауіпсіз емес қалдықтар (94,7%) құрайды; 

- Бейнеу-2 ГӨС, Бейнеу КС салу кезінде 610,10437 т қалдықтар пайда болады, бірақ 

осы қалдықтардың негізгі көлемін қауіпсіз емес қалдықтар (82,2%) құрайды;  

Құрылыс кезінде пайда болатын қалдықтардың бүкіл көлемі оларды көмуге, қайта 

өңдеуге және кәдеге жаратуға рұқсат құжаттары бар мамандандырылған ұйымдарға 

шарттардың негізінде берілетін болады. 

28-слайд. Әлеуметтік-экономикалық ортаға әсерді бағалау 

Жобаны іске асырудың оң жақтары: 

• Құрылыс кезеңінде жұмыс орындарын ашу – 9078 адам, соның ішінде облыстар 

бойынша: 

• Маңғыстау облысы – 691 адам; 

• Ақтөбе облысы – 1925 адам; 

• Қызылорда облысы – 4688 адам;  

• Түркістан облысы – 1774 адам. 

• Бюджетке салық аударымдарын ұлғайту; 

• ҚР оңтүстік өңірін газбен қамтамасыз ету. 

29-слайд. Қорытынды 

Қоршаған ортаға әсерді талдау жобаланып отырған объектінің әсері төмендегілерге 

әсер ететіндігін анықтады: 

- Атмосфералық ауаға және әсерді орташа деп бағалауға болады; 

- Су ортасы – әсер төмен; 

- Жер қойнауына әсер болжанбайды, пайдалы қазбаларды өндіру жүргізілмейді; 

- Жер ресурстары - әсер төмен. Объект өнеркәсіптік аймақтың аумағында орналасқан, 

бұдан бөлек жерасты құрылыстарын гидрооқшаулау көзделген. Бұл жер 

ресурстарына тиетін әсерді барынша азайтуға мүмкіндік береді. 

Жануарлардың мекендеу кеңістігі мен сирек кездесетін өсімдіктер қауымдастығының 

болмауына байланысты флора мен фаунаға әсер болмашы деп бағаланады.   

Осылайша, әсердің газ құбыры трассасы жер телімі аумағының шекараларымен 

шектеледі деп айтуға болады, кеңістіктік ауқымда ол жергілікті деп бағаланады, және 

әсер ету көлемі бойынша өте төмен және жол берілетін нормативтердің шектерінде 

деп бағаланады. 

Қоғамдық тыңдаулар өткізілгенге дейін және өткізу кезінде келіп түскен ескертулер мен ұсыныстардың жиынтық 

кестесі 
 

 

№ 

Қатысушылардың ескертулері мен ұсыныстары 

(қатысушының тегі, аты, әкесінің аты (бар болса), 

лауазымы, өкілі болып отырған ұйымның атауы) 

 

Замечания и предложения участников (фамилия, имя и 

отчество (при наличии) участника, должность, 

наименование представляемой организации) 

 Ескертулер мен ұсыныстарға жауаптар (жауап берушінің тегі, аты, әкесінің 

аты (бар болса) және/немесе лауазымы, өкілі болып отырған ұйымның 

атауы) 

 

Ответы на замечания и предложения (фамилия, имя и отчество (при 

наличии) отвечающего, должность, наименование представляемой 

организации)  

Ескерту (алынып тасталған/ алынбаған 

ескерту немесе ұсыныс, "қоғамдық 

тыңдау тақырыбына қатысы жоқ") 

 

Примечание (снятое замечание или 

предложение, "не имеет отношения к 

предмету общественных слушаний") 

1 

Сатыбалды Бауыржан (Ауыл ардагерлер қоғамының 

төрайымы): Құрылыс анык салнады ғой, каржы жетпей 

салмай кетпейди ғой? Себебі Бейнеу- Шалкар  

салынбай кеткен.   

Ергалиева Асия (ILF ЖШС) аға инженер экологы: Жоба нақты рұқсат  

қағаздарын алғаннан кейін  басталады  деп көзделген. 
алынып тасталған 

2 

Сатыбалды Бауыржан (Ауыл ардагерлер қоғамының 

төрайымы): Жергілікті тұрғындарды жұмысқа 

аласыздар ма? Осы баяндамаңызда  аталғандай 

жұмысшылардың 500-ін  ауыл адамдарын алуды талап 

етеміз. 

Жылқыбаев Бердіәлі (UCC ББШ-2) еңбек қатынастары жөніндегі топ 

жетекшісі:Жұмысқа ауыл тұрғындарын алу жоспарлануда. Жергілікті 

акиматпен бірлесе жұмыс атқарамыз. 

алынып тасталған 

3 

Сатыбалды Бауыржан (Ауыл ардагерлер қоғамының 

төрайымы): қолданыстағы КС . турбиналар ауыстыру 

жоспарда  бар ма.? 55 жыл болды жұмыс жасап 

тұрғандарына.  Құрылыс қай жылы бастайды? 

Атчибаев Рустем (КГНТ) жоба жетекшісі:  қолданыстағы турбиналар 

ауыстыру бұл жобада қарастырылмаған. Жоба 2 кезеңмен салынады. 2025-

2027 жылдар. Берназар Серік (ЛПУ Бейнеу Басшысы) :Қолданыстағы 

турбиналар ауыстыру жоспарда бар, қазіргі таңда жоспарға салынуда.  

алынып тасталған 

 

Борашов Ардақ –(Бейнеу аудандық маслихат төрағасы) 

: Құрылыс қашан басталады, қай жылдары және 

адамдарды қалай аласыздар? 

Жылқыбаев Бердіәлі (UCC ББШ-2) еңбек қатынастары жөніндегі топ 

жетекшісі: Жұмыс желтоқсан айында басталады. Жұмысшыларды алу 

біртіндеп жұмыс бастал,ан соң аламыз.  
алынып тасталған 

 

Борашов Ардақ –(Бейнеу аудандық маслихат төрағасы) 

: Қай жолдарды қолданасыңдар техникалар үшін , шаң 

болады, қандай жұмыс басталады? 

Атчибаев Рустем (КГНТ) жоба жетекшісі: :Трасса бойында құрылыс үшін 

арнайы қосымша жол салу қарастырылған. Шаңдарды басу қарастырылған. 

Қазу жұмыстары, дәнекерлеу, сырлау жұмыстары болады. 
алынып тасталған 



 

Кукекбаев Алтынбек (Бейнеу аудандық акимат) 

жұмыспен қамту және әлеуметтік бағдарламалар 

бөлімінің басшысы: Жұмысқа асхана қызметшілерін 

алу жоспарлануда ма?   

Жылқыбаев Бердіәлі (UCC ББШ-2) еңбек қатынастары жөніндегі топ 

жетекшісі: Вахталық кенттер үшін асхана қызметшілерін алу 

жоспарлануда. Арнайы жәрмеңке өткіземіз  
алынып тасталған 

 

Кукекбаев Алтынбек (Бейнеу аудандық акимат) 

жұмыспен қамту және әлеуметтік бағдарламалар 

бөлімінің басшысы: : Ауыл тұрғындарының 

техникаларын жалдау қарастырылған ба?  

Жылқыбаев Бердіәлі (UCC ББШ-2) еңбек қатынастары жөніндегі топ 

жетекшісі: Техникаларды құрылыс салу мекемесі өздерінің техникалары 

бар. Жетіспеген техникаларды жалдау қарастырылған. 

алынып тасталған 

Ашық жиналыстар арқылы қоғамдық тыңдаулар өткізу регламенті 

09 сағат 50 мин   Қоғамдық тыңдауларға қатысушыларды тіркеу  

10 сағат 00 мин қоғамдық тыңдаулардың ашылуы 

10 сағат 05 мин Баяндамашылардың сөз сөйлеуі  

10 сағат 25 мин Баяндамаларды талқылау Баяндамалар бойынша қоғамдық 

тыңдауларға қатысушылардың ескертулері мен ұсыныстары 

тыңдалады. Баяндамашылар өз кезегінде қоғамдық тыңдауларға 

қатысушылардың ескертулері мен ұсыныстарына жауап береді. 

11 сағат 00 мин Қоғамдық тыңдауларды қорытындылау  

 

 


